
Se jkun hemm aktar minn 600 sodda fl-isptar Mater Dei u faċilitajiet oħra lesti biex jintużaw f’każ li l-Covid-19
tinfirex fostna. Bħalissa, barra minn Mater Dei, diġà hemm 28 sodda ta’ iżolament fi sptar ieħor u 12 oħra
fl-isptar Boffa (li se jiżdiedu għal 65). Qed isiru preparamenti f’faċilita oħra biex sal-aħħar tax-xahar ikun hemm
120 sodda oħra. F’Mater Dei hemm 136 sodda ġdida (se jiżdiedu għal 274) wara li żoni li ma kienux kliniċi bħal
lecturing theatres ġew konvertiti fi swali attrezati bl-apparat kollu. U permezz ta’ ċaqlieq ta’ operazzjonijiet mhux
urġenti u rilokazzjoni ta’ pazjenti se jkun hemm 60 sodda liberata. Fl-isptar t’Għawdex se jkun hemm 80 sodda
allokati. Minn 20 sodda ITU, l-Isptar Mater Dei għandu l-kapaċita li jitla wkoll għal 100 sodda ITU, u se jkun hemm
ukoll dipartiment tal-emerġenza li jintuża biss pazjenti tal-Covid-19.

TĦEJJIJIET F’MATER DEI U LIL HINN

Is-servizzi taċ-childcare se jibqa jingħata lill-ħaddiema fil-kura tas-saħħa. B’hekk kull min ikoll bżonn jaħdem
mal-pazjenti se jkun jista’ jħalli wliedhom f’childcare apposta. Barra minn hekk, il-professjonisti li jaħdmu fost
pazjenti bil-Covid-19 se jkollhom post ta’ kwarantina apposta biex wara x-xogħol, jekk iridu, jmorru hemm
flok id-dar. Il-profesjonisti kollha se jkollhom ilbies protettiv.

Fieqet persuna oħra li kienet irriżultat pożittiv għall-Coronavirus. Ir-raġel, missier tal-familja li kienet irriżultat
pożittiv għal Covid-19 nhar is-Sibt 7 ta’ Marzu, kien it-tieni pazjent bil-coronavirus li fieq matul l-aħħar
ġimgħa. Bħal ta’ qabilha l-persuna wkoll ħarġet mill-isptar u se tinżamm kwarantina f’darha għal xi jiem
bħala prekawzjoni. 

IT-TIENI KAŻ TA’ FEJQAN
TAL-CORONAVIRUS F’MALTA

Kienu kkonfermati tlett każijiet oħra tal-Covid-19 biex b’hekk f’pajjiżna kien hemm s’issa 21 każ. Ilkoll kienu 
mpurtati Malta wara safar. Il-każijiet ġodda huma ta’ health worker ta’ 23 sena u ta’ Malti ta’ 20 sena li
ġew minn Dublin kif ukoll Portugiż ta’ 21 sena li ġie minn Madrid biex jibda jaħdem. B’kollox s’issa saru fuq
700 test għal coronavirus u fuq 600 oħra fuq dawk li kienu deħlin Mater Dei. Ir-rata ta’ testijiet hija waħda
mill-oġħla rati fl-Ewropa.

KAŻIJIET ĠODDA TA’ COVID-19

SITWAZZJONI KALMA U
KKONTROLLATA

Pajjiżna huwa ppreparat biex jilqa għall-isfida tal-Covid-19 u għalhekk is-sitwazzjoni hi kalma u kkontrollata.
L-awtoritajiet tas-saħħa qed jimxu fuq il-prinċipju li ma jkunx hawn mewġa f’daqqa imma li l-każijiet
jitwessaw fuq perjodu iktar mifrux, filwaqt li qed jintużaw ir-riżorsi kollha fil-pajjiż biex jilqa għal ikbar numri
possibli. L-esperti mediċi jinsistu li bħalissa m’hemmx lok ta’ full lockdown totali li jfisser li l-Maltin ikunu
msakkrin f’darhom qishom f’ħabs għal numru ta’ ġimgħat u xhur. 

L-EWWEL MULTI

Fl-aħħar 24 siegħa inqabdu 2 persuni oħra jiksru l-kwarantina obbligatorja mill-pulizija li qed tagħmel rondi
biex tivverifika li min huwa obbligat joqgħod id-dar wara li siefer barra minn Malta, tabilħaqq isegwi din
id-direzzjoni. B’kollox mindu bdew ir-rondi nqabdu 4 persuni jiksru l-kwarantina obbligatorja. Il-pulizija
s’issa għamlet 224 spezzjoni, 134 minnhom fl-aħħar 24 siegħa. Dawk kollha li nqabdu jiksru l-kwarantina
obbligatorja ġew immultati elf ewro kull wieħed. Din il-multa tapplika għal kull darba li wieħed jinqabad
jikser il-kwarantina obbligatorja.



HELPLINES

25981000 – Għal dawk li għandhom domandi dwar is-settur edukattiv u l-impatt
tal-Coronavirus.

21692447– Għal lukandiera u turisti li għandhom domandi dwar il-miżuri mħabbra.

+356 21411 411 – Għall-persuni fi kwarantina mandatorja li għandhom bżonn provvista
ta’ ikel u mediċini.

+356 2204 2200 – Għar-residenti Maltin li nqabdu f’wieħed mill-pajjiżi ta’ riskju
għoli u jridu jiġu lura Malta;

111 – Għall-persuni li jħossu sintomi tal-COVID-19 jew jixtieq iktar informazzjoni;

